
MINUTI

Il-Minuti ta' Laqgħa Nru. 35 li saret fis-17 ta' Novembru, 1999 ġew konfermati.

  THE CHAIRMAN (Onor. Leo Brincat): Fl-aġenda li għandna llum għandna żewġ ittri bħala korrispondenza, ittra mibgħuta lili mill-Onor. Joe Mizzi b'riferenza għall-proġett tal-Kottonera u informazzjoni mibgħuta miċ-chairman tal-Korporazzjoni Maltija għall-Iżvilupp dwar soft loans. Imbagħad għandna r-rapporti annwali tal-Malta Freeport Corporation għas-snin 1995 sa l-1998 u naħseb li jekk ikun hemm il-qbil tal-membri nistgħu nittrattawhom kollettivament kif nagħmlu s-soltu iktar milli neħduhom sena b'sena individwalment.

ITTRA MIBGĦUTA LIĊ-CHAIRMAN TAL-PAC MILL-ONOR. JOE MIZZI B'RIFERENZA 
GĦALL-PROĠETT TAL-KOTTONERA

 THE CHAIRMAN: Suppost din l-ittra ġiet iċċirkolata lill-membri, imma naħseb li anke għall-benefiċċju tal-media tajjeb li tiġi moqrija.

  L-ISKRIVAN:  

22 ta' Novembru 1999

Chairman

PAC

Kamra tar-Rappreżentanti

Il-Palazz

Il-Belt

Onorevoli,

B'riferenza għall-kuntratt dwar l-iżvilupp tal-Proġett tal-Kottonera li kien ġie approvat mill-Parlament wara diskussjoni li saret quddiem il-Kumitat tagħkom, nixtieq ngħarrfek li ninsab infurmat li kemm Port Cottonera Ltd, kif ukoll Cottonera Waterfront Group kissru l-kuntratt li kienu marbutin bih, skond il-provvedimenti tar-Riżoluzzjoni Parlamentari tad-19.5.99.

Huma kienu ntrabtu li jissottomettu outline applications għall-proposti tagħhom lill-Awtorita` ta' l-Ippjanar sa mhux aktar tard minn tliet xhur mid-data li fiha ġiet approvata r-Riżoluzzjoni, jiġifieri sad-19.8.99.

Fil-każ tal-Cottonera Waterfront Group dawn kienu obbligaw ruħhom li jissottomettu full development permit application għall-kostruzzjoni tal-Marina sa l-istess data.

Sad-29.10.99 il-Planning Directorate ta' l-Awtorita` ta' l-Ippjanar ma kienx f'qagħda li jirrapporta progress sodisfaċenti fuq dawn il-ħames applikazzjonijiet separati għal għadd ta' raġunijiet, fosthom nuqqas ta' konformita` mal-ħteġijiet tas-sottomissjonijiet mitluba.

Is-sitwazzjoni hija tant gravi li l-Planning Directorate qiegħda tressaq il-każ quddiem l-Awtorita` ta' l-Ippjanar minħabba li s-sottomissjonijiet li saru s'issa ma kellhomx il-livell u l-kwalita` li wieħed jistenna minn proġett ta' din l-importanza nazzjonali.

F'dawn iċ-ċirkostanzi l-Kumitat tiegħek qed jiġi mitlub jinvestiga jekk minħabba li l-obbligi tar-Riżoluzzjoni Parlamentari ma ġewx irrispettati, il-ftehim għandux jitqies bħala wieħed li għandu jiġi annullat

Joe Mizzi MP

(iffirmata)

  THE CHAIRMAN:  Hawn xi kummenti fuq din l-ittra?

  ONOR. AUSTIN GATT (Ministru tal-Ġustizzja u Gvern Lokali): Naħseb li f'dan l-istadju huwa prematur li jsiru kummenti fuq l-ittra, aktar naħseb li l-Kumitat irid jaqbel jekk din l-ittra għandhiex titniżżel bħala item fl-aġenda li jmiss.

  THE CHAIRMAN:  Hawn iżjed kummenti?  L-Onor. Mizzi.

  ONOR. JOE MIZZI:  Jien naħseb li għandna niddiskutuha immedjatament minħabba li hemm time-frames fuq ħafna affarijiet skond kif stipulat fl-agreement li kien intlaħaq mal-gvern. L-Awtorita` ta' l-Ippjanar qalet ċar u tond li hija sitwazzjoni gravi ħafna għaliex ma jistax ikun li l-proġett jimxi mat-time-frame skond kif stipulat fl-agreement li ġie approvat mill-Parlament.  Barra minn hekk inġibdet l-attenzjoni li dan il-proġett jidher li kulma fih huwa spekulazzjoni. Dan huwa każ gravi u ma nistgħux inħallu iktar żmien jgħaddi għaliex inkella l-affarijiet jistgħu jkomplu jiggravaw u jkunu ta' dettriment għall-interess nazzjonali.

  THE CHAIRMAN:  L-Onor. Gatt.

  ONOR. AUSTIN GATT:  Jien m'inix se nidħol fil-mertu tal-kwestjoni, Mr Chairman, pero` safejn naf jien dan il-Kumitat - almenu minn mindu kont preżenti jien fih - dejjem mexa li l-korrispondenza jittrattaha bħala korrispondenza u jekk imbagħad jidhirlu, jpoġġi xi korrispondenza bħala item għall-aġenda għad-darba li jmiss. Allaħares timxi mod ieħor!  Jiena ma nara l-ebda raġuni għaliex b'mod jew ieħor għandna niddipartixxu minn din is-sistema għaliex inkella se nispiċċaw li l-aġenda ta' dan il-kumitat tiġi determinata minn min jikteb l-ittri u mhux minn dan il-kumitat.

 Irrid infakkar ukoll li din l-ittra ilha li nkitbet, kienet fil-pussess tagħna, din in-naħa almenu ma rċeviet l-ebda talba li dik l-ittra tidħol fl-aġenda tal-lum u kellha tiġi trattata biss bħala korrispondenza.

 THE CHAIRMAN:  Iżjed kummenti?  L-Onor. Cilia.

 ONOR. JOE CILIA:  F'dan il-Kumitat donnha saret drawwa li meta jkun hemm ċerti kontestazzjonijiet ambigwi jew ġieli jinkitbu anke ittri mill-kollegi tagħna Membri Parlamentari biex dan il-Kumitat ikun jista' jinvestiga u jevalwa s-sitwazzjoni, iżda hija realta` wkoll li hemm qbil bejn iż-żewġ naħat tal-Kamra li dan huwa proġett li iktar ma jibda malajr iktar ikun fl-interess nazzjonali u iktar ma jitneħħew dubji minn fuqu malajr, aktar ikun jista' jiġbed fiduċja.  Għalkemm nissimpatizza ma' dak li għadu kif qal l-Onor. Gatt, wieħed irid iżomm quddiem għajnejh ukoll l-urġenza - u anke forsi jista' jispjegalna aħjar il-kollega tagħna l-Onor. Mizzi - ta' l-ittra fejn qed nitkellmu fuq il-permessi relattivi li jridu jinħarġu mill-Awtorita` ta' l-Ippjanar. Din hija bażi li jista' jkompli fuqha l-proġett kollu u naħseb li proprju issa qegħdin fil-mument opportun li wieħed jara b'mod iktar preċiż x'inhuma l-allegazzjonijiet f'dan il-każ partikolari.

  THE CHAIRMAN:  Jien nikkonferma dak li qed jgħid l-Onor. Gatt, jiġifieri li l-prassi dejjem kienet li l-korrispondenza tiġi trattata tale quale u mbagħad jekk tinħass il-ħtieġa tinġieb bħala item fuq l-aġenda f'laqgħa sussegwenti. L-unika preokkupazzjoni li għandi jien hija l-allegazzjoni li fiha l-ittra. Din qed tallega li hemm ksur ta' riżoluzzjoni parlamentari. Din m'hijiex allegazzjoni ta' kuljum u m'hijiex it-tip ta' allegazzjoni li ssir f'kull ittra li tersaq għall-konjizzjoni ta' dan il-Kumitat.  Biss xorta waħda ovvjament inħalli lil dan il-Kumitat jiggwida lilu nnifsu. 

  ONOR. AUSTIN GATT:  Mr Chairman, jien napprezza dak li għadek kemm għedt inti dwar il-prassi ta' dan il-Kumitat pero` nsostni li ma nara l-ebda raġuni għaliex għandna niċċaqilqu minn din il-prassi. Il-prassi qiegħda hemmhekk għaliex tgħallimna mill-esperjenza kif għandha tkun il-prassi. Meta m'għandekx il-prassi għandek il-possibbilta` li tabbuża. Kif jista' jkun hemm dak li inti qed issejjaħlu - u jien ma naqbilx miegħu għal diversi raġunijiet - "allegazzjoni gravi", jista' jkun hemm allegazzjonijiet gravi differenti minn membri ta' din il-Kamra b'mod differenti. 

  Per eżempju, jekk inġibu allegazzjoni kontra ministru jew ex-ministru li dan ħa l-flus, din tkun allegazzjoni gravi wkoll imma ma nistgħux naqbdu u niddiskutuha dak il-ħin.  Jiġifieri anke mil-lat ta' prattiċita`. Anke kieku kellna ngħidu li se niddiskutuha llum, x'se niddiskutu llum?  Dak li jgħid l-Onor. Mizzi u dak li ngħid jien?  Ma nistgħux nibdew ninvestigaw illum.  Għalhekk qiegħda l-prassi. Il-korrispondenza tinizja possibbilta` ta' diskussjoni fuq item ta' l-aġenda, u ma nistgħux nittrattawha mod ieħor.

  Inkwantu għall-allegazzjoni fiha nnifisha tibqa' proprju dak li għedt int, jiġifieri  allegazzjoni, u ma naħsibx li aħna għandna nagħtu l-possibbilta` li kull min jidhirlu li jista' jagħmel allegazzjonijiet dawn jiġu diskussi fil-Kumitat.  Din il-Kamra tirċievi ittri mhux biss minn Membri tal-Parlament imma anke mingħand kwalunkwe ċittadin, kif inhija obbligata li tagħmel, kif inhi obbligata wkoll li tistqarrhom u tixtarrhom bis-serjeta` kollha. Jekk xi ħadd jiddeċiedi li jekk allegazzjoni tkun gravi u allura nbiddlu l-prassi ta' dan il-Kumitat mingħajr ma nevalwaw jekk fl-istadju fejn għandna nevalwaw għandhiex tidħol fl-aġenda naħseb li nkunu qed inbiddlu għall-ħażin ħafna l-prassi, li s'issa ħadmet tajjeb, ta' dan il-Kumitat.

  THE CHAIRMAN:  L-Onor. Pullicino.

  ONOR. GEORGE PULLICINO (Segretarju Parlamentari):  Mr Chairman, jien nikkonstata li l-argumenti miġjuba s'issa huma li kien hemm ksur ta' riżoluzzjoni parlamentari, xi ħaġa li hija gravi, u li din hija materja urġenti.  Issa aħna minn din in-naħa qed ngħidu li din m'hijiex xi ħaġa gravi għaliex insostnu li m'hemmx ksur tar-riżoluzzjoni parlamentari, u rigward il-kwestjoni ta' l-urġenza nixtieq nirrikonstata l-fatt li minn meta nkitbet din l-ittra u ntbagħtet lilna diġa` bdew għaddejjin laqgħat bejn l-Awtorita` ta' l-Ippjanar u l-iżviluppaturi. Dan ifisser li l-kwestjoni ta' l-urġenza fiha nnifisha waqgħet għaliex diġa` kien hemm żviluppi oħrajn.

  THE CHAIRMAN:  Iżjed kummenti?  L-Onor. Mizzi.

  ONOR. JOE MIZZI:  Fil-fatt, kif qed jinsisti s-Segretarju Parlamentari l-kuntatt  man-naħa tal-gvern sar wara li kien hemm ċerta pressure mill-Awtorita` ta' l-Ippjanar biex il-gvern jintervjeni mal-konsorzju. Ir-raġuni għaliex l-Awtorita` ta' l-Ippjanar għamlet hekk kienet għaliex minn fuq preliminary report li għandha joħroġ ċar li fil-fatt l-affarijiet ma ngħatawlhiex kif suppost. Jiena persważ li s-Segretarju Parlamentari għandu kopja ta' dan ir-rapport u jekk m'għandux jista' jitolbu lill-Awtorita` ta' l-Ippjanar.  F'dan il-preliminary report hemm ukoll ċar u tond il-preokkupazzjoni kbira li teżisti minħabba l-ispekulazzjoni. Skond ir-riżoluzzjoni li għaddiet minn dan il-Parlament dan il-proġett ma kienx intiż biex issir spekulazzjoni pero` jidher li dawn kulma qed jagħmlu huwa li jispekulaw.

  It-tieni nett, f'dan il-preliminary report l-Awtorita` ta' l-Ippjanar qed tgħid ċar li ma jistax ikun li l-proġett jimxi mat-timetable kif stipulat fl-agreement li sar bejn il-gvern u dan il-konsorzju, u jien ċert li s-Segretarju Parlamentari jaf li hemm stipulati multi dwar dan ir-rigward, liema multi se jdaħħlu wkoll fi problemi lil min hu involut u ma nafx kif se jinġabru dawn il-flus jekk ma jilħaqx jinqabad il-barri minn qrunu. Dan il-fatt u oħrajn - li m'iniex se noqgħod insemmihom hawn -  jitolbu li l-affarijiet jiġu investigati immedjatament.

  THE CHAIRMAN:  L-Onor. Hyzler.

  ONOR. GEORGE HYZLER (Segretarju Parlamentari): Mr Chairman, jien nifhem u napprezza l-frustrazzjoni ta' l-Onor. Mizzi rigward dan il-kuntratt pero` forsi dan m'huwiex il-forum addattat li jivventila dak li qed iħoss. Jekk wieħed iħares lejn it-terms of reference tal-Public Accounts Committee (PAC), u ċioe` artiklu 120E ta' l-istanding orders, jara li taħt l-ebda waħda minnhom m'hemm  lok fejn wieħed jinserixxi dan it-tip ta' complaint. Infakkar li dan huwa kumitat li twaqqaf biex jinvestiga materji ta' public accounts - li jiġu riferiti lilu mill-Kamra, mill-ministru, jew mid-direttur tal-verifika - u jidħol fil-kwestjoni ta' expenditure, jew accounts ta' awtoritajiet statutorji jew fuq materji relatati ma' dan. 

  Jiena nsostni li taħt l-ebda standing order ma jista' jiddaħħal dan it-tip ta' complaint jew din it-tip ta' investigazzjoni. Infakkar lill-Onor. Membru li dan m'huwiex standing board of enquiry.  Il-PAC għandu termini speċifiċi stabbiliti fl-istanding orders u jien nissuġġerixxi li noqogħdu għalihom sakemm il-membru, naturalment, ma jindikalix xi artiklu li forsi qed jissottometti din it-talba tiegħu taħtu.

  ONOR. JOE MIZZI:  Dan il-kuntratt kien ġie diskuss f'dan il-Kumitat u allura jien bir-raġun niġi hawnhekk. Barra minn hekk huwa tajjeb li wieħed jiddiskuti affarijiet ta' interess pubbliku. Wara kollox hawn qed tissemma allegazzjoni ta' spekulazzjoni fuq art tal-poplu, u jekk ikun hemm multi li ma jitħallsux dan ikun nuqqas għaliex wara kollox dawn huma flus tal-pubbliku li suppost jinġabru għaliex inkiser agreement.

  ONOR. AUSTIN GATT: Bir-rispett kollu ma naħsibx li l-interpretazzjoni hija korretta. L-ewwelnett irrid ngħid li l-kuntratt ġie riferut lil dan il-Kumitat b'riżoluzzjoni tal-Kamra, u t-tieni nett ma naħsibx li huwa korrett l-Onor. Mizzi meta qed jgħid li hawnhekk aħna nistgħu niddiskutu kollox li għandu x'jaqsam ma' introjtu tal-gvern. L-istanding orders jispeċifikaw x'jista' jiġi diskuss u jiena naqbel ma' l-interpretazzjoni ta' l-Onor. Hyzler, u naħseb li tagħtiha kull persuna oħra meta taqra l-istanding orders. M'hemm l-ebda ariklu fl-istanding orders li taħtha inti tista' tinkwadra din l-ittra.  Iċ-chairman stess qal li m'hijiex il-prassi li fil-livell ta' korrispondenza jiġu diskussi dawn il-materji. Din in-naħa tinsisti li din il-prassi tibqa' tiġi osservata u ma nara l-ebda raġuni għaliex għandna niddipartixxu mill-prassi normali li dak li huwa korrispondenza nittrattawh bħala korrispondenza. Jiena naħseb li dan għandna niddiskutuh meta niġu biex nagħmlu l-aġenda għal-laqgħa li ġejja.

  THE CHAIRMAN: Biex nevitaw li nirrepetu ruħna, hawnhekk għandna suġġeriment konkret li nittrattaw l-item bħala item ta' korrispondenza, imbagħad naraw f'din il-laqgħa stess jekk għandniex nirriferu dan l-item għal-laqgħa sussegwenti ta' dan il-Kumitat. Hawn iżjed kummenti jew mistoqsijiet? L-Onor. Mizzi.

  ONOR. JOE MIZZI: Jien ma nafx għaliex tan-naħa l-oħra m'humiex qed jaraw in-natura ta' spekulazzjoni meta l-Awtorita` ta' l-Ippjanar stess qalet li art tal-gvern li hija tal-poplu Malti se tiġi spekulata! Allura kif dan il-PAC m'għandux jidħol f'kuntratt li ġie approvat f'dan il-Parlament u ġie approvat biex suppost ma jsirux spekulazzjonijiet? Jien ma nistax nifhem għaliex m'għandniex niddiskutuha fil-Kumitat meta anke l-Awtorita` ta' l-Ippjanar rat urġenza u ġibdet l-attenzjoni tal-gvern biex jidħol jitkellem mal-konsorzju biex jara fejn l-affarijiet sejrin ħżiena.  Jekk se nħallu iktar żmien iktar se jkun hemm konsegwenzi.

  THE CHAIRMAN:  L-Onor. Cilia.  Jekk jista' jkun ma nirrepetux argumenti li diġa` tqajjmu.

  ONOR. JOE CILIA:  Jien ma nixtieqx li nibqgħu niftħu, għaliex bħalma għedt inti diġa` sar suġġeriment prattiku, pero` fuq il-kwestjoni ta' l-interpretazzjoni naħseb li l-prattika quddiem dan il-PAC dejjem kienet li mhux inxekklu lilna nfusna milli jkollna l-possibbilta` li nindagaw fuq affarijiet li għandhom x'jaqsmu ma' assi pubbliċi kemm ta' natura ta' fondi u kemm ta' natura anke immobiljari.  Il-punt li qajjem l-Onor. kollega hu li ladarba konna fdati li nindagaw dak il-kuntratt u nirrikmandaw anke lill-Kamra dwar x'għandu jsir, allura bħala Kumitat għandna d-dmir li jkompli jsegwi dan il-kuntratt speċjalment issa li nġibdet l-attenzjoni għal xi nuqqasijiet.  Naħseb li huwa f'dak is-sens li għandna ninterpretaw l-istanding orders.  

  Min-naħa tal-membri tal-gvern intqal li dan il-Kumitat m'għandux joqgħod jifli akkużi jew allegazzjonijiet li jkunu saru minn xi membru parlamentari jew minn xi persuna oħra barra mill-Parlament. Naħseb li jekk għandna l-intenzjoni li nimxu hekk għandna nitkellmu b'dak il-mod, imma ma naħsibx li huwa għaqli li fiċ-ċirkostanzi tal-lum noħolqu preċedent u ninjoraw kwalunkwe tip ta' allegazzjoni li setgħet saret.

  THE CHAIRMAN:  Nixtieq niġbed l-attenzjoni li meta dan is-suġġett kien ġie trattat minn dan il-Kumitat, dan kien ġie trattat f'termini ta' artiklu 120E (1) (a) ta' l-ordnijiet permanenti għax kien ġie riferut lil dan il-Kumitat proprju mill-Kamra nnifisha.  Mingħajr ma nidħlu fil-merti ta' l-item li għandna għad-diskussjoni llum wieħed japprezza li dakinhar il-Kumitat kien iddeċieda li jirriferi lura lill-Kamra d-deliberazzjoni li kien għamel fit-terminu ta' l-abbozz tal-kuntratt li kien tħejja dakinhar.  Jiena m'iniex qed nagħti raġun jew le lill-allegazzjoni li saret, għax dik wieħed għad irid jistabbiliha, imma jekk għandna allegazzjoni li xi artiklu jew artikli ta' dan il-kuntratt ma ġewx onorati jien naħseb li kif kellu l-obbligu li jagħmel meta analizza l-abbozz tal-ftehim, dan il-Kumitat għandu wkoll il-kompitu li jara li kollox mexa skond ir-riżoluzzjoni tal-Parlament.  Għaldaqstant, filwaqt li jien naqbel li d-diskussjoni m'għandhiex issir illum għaliex naħseb li nkunu qed niddipartixxu minn dak li ġie stabbilit tul dawn l-aħħar snin, naħseb li għandna nieħdu deċiżjoni jekk dan l-item għandux jersaq fuq l-aġenda ta' dan il-Kumitat meta jerġa' jiltaqa'.

Kummenti?  L-Onor. Gatt.

  ONOR. AUSTIN GATT: Mr Chairman, jien nikkummenta biss fuq l-interpretazzjoni li qed tingħata għar-riżoluzzjoni.  Ir-riżoluzzjoni kienet speċifika u tgħid li dan il-Kumitat għandu jiddiskuti t-termini tal-kuntratt li kien qed jiġi propost dak iż-żmien, u tieqaf hemmhekk.  Allaħares issa ma' din it-tip ta' riżoluzzjoni se nibdew norbtu xi review jew overview ta' possibbilment kuntratt li jingħata, anke bl-approvazzjoni ta' dan il-Parlament, u naraw inkisirx it-termini tiegħu jew le! Safejn naf jien il-Parlament u l-qrati fis-sistema demokratika tagħna għadhom distinti  u Allaħares il-Parlament jew dan il-Kumitat jarroga lilu nnifsu d-deċiżjoni dwar min qed iżomm id-drittijiet jew min għandu l-ħtijiet. 

  Hawnhekk hawn t-talba għall-investigazzjoni, jiġifieri meta  naslu biex naraw indaħħluhiex fl-aġenda jew le, bir-rispett kollu ... Jekk nagħmlu hekk aħna se nkunu qisna sirna xi judicial body, jiġifieri f'daqqa waħda qisna se nkunu abbandunajna l-kunċett tas-separazzjoni tal-poteri u nagħmlu lilna nnifisna bħala l-korp li se jiddeċiedi min għandu raġun fuq punti li għandhom mhux biss bażi legali pero` li għandhom ukoll konsegwenzi legali. Jiġifieri dan se jiġġudikah il-Parlament?  Għaliex din tidher li hi t-talba.

  Hawnhekk għadna fl-istadju tal-korrispondenza. Jidher li ċ-Chairman fehem is-suġġeriment li għamilt jien, fis-sens li għandna nittrattaw din l-ittra bħala korrispondenza u meta niġu biex niddeċiedu l-items ta' l-aġenda għal-laqgħa li jmiss wieħed jiddiskuti, kif dejjem għamilna, jekk din għandhiex tidħol bħala item fl-aġenda jew le.

  THE CHAIRMAN:  Hawn suġġeriment biex deċiżjoni dwar jekk dan l-item għandux jidħol f'laqgħa sussegwenti jew le tittieħed meta niġu biex niffissaw l-aġenda fi tmiem il-laqgħa tal-lum. Hawn qbil?  Jidher li hawn qbil u għalhekk nistgħu ngħaddu għall-item li jmiss fuq l-aġenda. 

INFORMAZZJONI MIBGĦUTA MIĊ-CHAIRMAN TAL-KORPORAZZJONI MALTIJA GĦALL-IŻVILUPP DWAR SOFT LOANS 

  THE CHAIRMAN: It-tieni item ta' korrispondenza kienet ittra ta' informazzjoni.  Din kienet tqajmet fl-aħħar laqgħa meta ttrattajna r-rapporti annwali tal-Malta Development Corporation (MDC), u ċ-chairman tal-korporazzjoni kien wiegħed li jgħaddi dettalji lill-membri ta' dan il-Kumitat dwar soft loans mogħtija min-naħa ta' l-MDC. Jien kont tajt struzzjonijiet  lis-segretarja tal-Kumitat sabiex tiċċirkola din l-ittra lill-membri preżenti. Nista' neħodha li l-membri rċevew kopja ta' din l-ittra?  Jidher li l-Membri kollha rċevewha u għaldaqstant nistgħu ngħaddu għall-item li jmiss u  nistieden lill-Awditur Ġenerali jingħaqad magħna madwar il-mejda.

Is-Sur Joseph G. Galea ħa postu madwar il-Mejda.

RAPPORTI ANNWALI TAL-MALTA FREEPORT CORPORATION LIMITED GĦAS-SNIN 1995, 1996, 1997 U 1998

  THE CHAIRMAN: Nistieden issa liċ-Chairman tal-Malta Freeport Corporation u lil xi uffiċjali oħra li jħoss li għandhom jakkumpanjawh sabiex ukoll jingħaqdu magħna madwar il-Mejda. 

Is-Sur Marin Hili ħa postu madwar il-Mejda.

 THE CHAIRMAN:  Kif diġa` ftehmna fil-bidu tal-laqgħa se nittrattaw il-kontijiet ta' l-aħħar erba' snin konsekuttivi kollha flimkien.  Kummenti?  L-Onor. Pullicino.

  ONOR. GEORGE PULLICINO:  Nixtieq niddikjara li fil-perijodu 1995 sa  Settembru ta' l-1996 jiena kont direttur fil-Malta Freeport u għaldaqstant jekk ikun se jiġi diskuss dak il-perijodu nitlob li niġi skużat.

  THE CHAIRMAN:  Nieħdu nota ta' l-osservazzjoni li għamel l-Onor. Pullicino.  Kummenti dwar ir-rapporti?  L-Onor. Cilia.

  ONOR. JOE CILIA: Xtaqt nistaqsi fuq il-kwestjoni tas-self li jista' għandha l-korporazzjoni fil-preżent. X'inhi s-sitwazzjoni preżenti, partikolarment fid-dawl ta' xi garanziji li jista' jkun hemm li jinvolvu lill-gvern.

  IS-SUR MARIN HILI (Chairman, Malta Freeport Corporation Limited):  Naħseb li l-Onor. Membru qed jirriferi għall-bond issue ta' $250 million.  Dan huwa loan għal 30 sena u huma ffissati b'imgħax ta' 7.25%.  Fil-fatt l-ewwel  kellna 205, xtrajniehom, bigħejniehom u xtrajna l-205 u naqqasna l-interessi by 0.25%. Dawn jitħallsu bħala bullet wara 30 sena. 

  Rigward garanziji nista' ngħid li hemm sovereign guarantee minħabba li l-majority shareholder tal-Freeport huwa l-gvern.  Aħna l-ewwel li pprovajna nagħmlu kienet project finance, jiġifieri li l-proġett ikun jiggarantixxi lilu nnifsu, pero` x-xogħol tagħna huwa vulnerabbli ħafna.  Kieku kellha ssir due diligence ma ssirx fuqna imma fuq il-klijenti tagħna. Il-Freeport m'huwiex a utility, jiġifieri ma jipprovdix xi servizz bħall-ilma jew telephones fejn għandek monopolju jew prezz garantit għall-perijodu ta' żmien, pero` hemm sovereign guarantee fuq dawn il-loans.

  ONOR. JOE CILIA:  Jiġifieri għall-ammont kollu ta' USD250 million?

  IS-SUR MARIN HILI:  Iva.

  ONOR. JOE CILIA:  Nixtieq nistaqsi xi ħaġa dwar l-interessi li għandha l-Freeport fi Sqallija.  Kienu għaddejjin xi negozjati dwar il-proġett ta' Brindisi . Fejn wasalna f'dawn in-negozjati?

  IS-SUR MARIN HILI: Fl-Italja hemm proċeduri ħafna aktar cumbersome mill-proċeduri li għandna Malta.  Aħna applikajna għaliha - din fil-fatt  tagħlaq madwar għaxart ijiem oħra  - u s'issa, almenu safejn nafu, aħna biss - u hemmhekk diġa' għandna 40% - applikajna għal din il-concession u nisperaw li sa nofs Jannar din il-concession tkun għandna.

  ONOR. LEO BRINCAT: Fir-rapport ta' l-1998 hemm riferenza bħala different expenditure għall-costs ta' diversi studji professjonali li kienu saru minn speċjalisti barranin bil-għan li tiġi żviluppata u enhanced ir-range ta' faċilitajiet li għandha l-Freeport.  Fil-preżent għaddejjin xi studji simili dwar żvilupp ulterjuri tal-Freeport?

  IS-SUR MARIN HILI:   L-istudju li qed nagħmlu bħalissa huwa biex naraw kemm nistgħu niżviluppaw aktar it-throughput tagħna. Aħna bħalissa għandna madwar 16-il crane u tnejn oħra mobile. Nistgħu nżidu l-equipment pero` qed naraw kif il-hinterland tista' tiġi żviluppata wkoll għall-containers.  Il-problema hi li huwa daqsxejn 'il bogħod mill-quay biex iġġorr il-container u minħabba f'hekk tista' taqa' il-productivity. Hemm possibbilta` li ssir "magazine area" fejn tħott kollox  imbagħad tiddistribwixxi wara, u t-targets tagħna huma li ngħolluhom għal bejn 2.5 million u 3 million Twenties Equivalent Units (TEUs).  Ħaġa li tgħallimna anke vis-a-vis l-kompetituri tagħna hija li għandna nutilizzaw l-ispazju tajjeb ħafna.  Fl-1995 jew fl-1996 għamilna handling ta' containers eżattament daqs kemm għamlu l-Gioia Tauro. Id-differenza kienet li aħna għamilna dan il-handling fuq 200,000 square meters filwaqt li l-Gioia Tauro għamluh fuq 800,000 square meters. Dan ifisser li għalkemm m'għandniex dak l-ispazju li għandhom il-kompetituri tagħna, xorta waħda nutilizzawh b'mod tajjeb ħafna. 

  THE CHAIRMAN:  L-Onor. Pullicino.

  ONOR. GEORGE PULLICINO: Fl-1997 kien hemm diversi rapporti fil-media dwar interess ta' investiment fil-Freeport mill-Port of Singapore Authority (PSA).  Sur Hili, tista' tgħid lil dan il-Kumitat  kif ġie inizjat dak l-interess, jekk kienx hemm interess ta' xiri ta' parti, kif żviluppaw dawk it-taħdidiet u fiex waslu dawn id-diskussjonijiet sal-lum?

  IS-SUR MARIN HILI: L-ewwelnett irrid ngħid li aħna dejjem kellna ċerti kuntatti mal-PSA għaliex anke meta żviluppajna Terminal 2  qabbadnihom jagħmlu operational audit fuqu. Issa hawnhekk m'iniex qed nitkellem mil-lat ta' construction imma mil-lat ta' operation.  Aħna konna għednilhom x'tip ta' equipment  se nużaw u għednilhom li se nużaw ir-rubber tyred gantry (RTG) u mhux ir-rail mounted gantry (RMG).  Veru li l-RMGs forsi huma daqsxejn aħjar għaliex huma aktar fast u l-maintenance hija daqsxejn iktar low, pero` m'għandekx l-istess flexibility li għandek bl-RTGs. 

  Dawn kienu awtorita` biss pero` riedu li jsiru a limited liability company, ikunu aktar commercial u jkollhom iktar flexibility with the idea li eventually jmorru fuq l-iStock Exchange.  Simultaneously kellhom ukoll l-istrateġija tagħhom biex ikollhom hubs f'postijiet strateġiċi wkoll u bdejna diskussjonijiet magħhom. Dawn staqsewna jekk aħniex interessati u fil-fatt aħna konna għaliex bħala strateġija naħseb li għall-futur il-Freeport għandu bżonn strategic partner jew terminal operator kbir. You can survive ftit tas-snin oħra li tfendi għal rasek, pero` l-problema hija li ma tantx hawn players.  Fil-fatt jekk inħarsu madwarna nsibu li l-Gioia Tauro fi Sqallija xtrawh il-Ġermaniżi u għandhom ukoll 10% shareholding il-Maersk li huma klijenti tagħhom stess, filwaqt li l-Eġittu, li fl-opinjoni tiegħi huwa kompetitur with a more potential threat għalina għaliex ħafna mill-cargo tagħna jmur fl-East Mediterranean jew l-Adriatic u allura huma qegħdin strategically well placed, minbarra li għandhom Damietta Port Authority u Port Said qegħdin jibnu terminal ieħor f'West Port Said. Dan se jinbena mill-European Combined Terminals (ECT) ta' Rotterdam u l-Maersk. Meta tara dawn l-affarijiet mal-ewwel tinduna li jekk ma tagħmilx xi ħaġa you get squeezed out. 

  Irrid ngħid ukoll li minbarra l-PSA aħna qed niddiskutu wkoll ma' players oħra dejjem fuq l-istess stand li konna qed nitkellmu fuqha sentejn jew sentejn u nofs ilu fejn qed ngħidu that we lease for a period of time. Fil-fatt in the last two and a half years għamilna restructuring sħiħ tal-Freeport u din is-sena l-Freeport terminal ġie komplut kollu and is strictly an operating company, jiġifieri għandha lease fuq iż-żewġ terminals u fuq l-art.   Aħna għedna li l-ewwelnett għandna jkollna management wieħed, u mhux wieħed jieħu ħsieb il-warehouses u l-ieħor jieħu ħsieb it-terminal  u t-tieni nett minħabba l-marketing ridna li jkollna an operating company. It-terminal għandu lease għal 30 sena.  Wara konsultazzjonijiet li kellna mal-gvern ktibna lil six investment bankers biex meta niġu biex nagħmlu l-proċess tal-privatisation we'll appoint an investment banker and an adviser. Issa qed nistennew lill-awtoritajiet biex jagħmlu l-interviews lill-investment bankers biex jintgħażel wieħed. Dak huwa l-istadju li wasalna fih s'issa.

  THE CHAIRMAN:  L-Onor. Pullicino.

  ONOR. GEORGE PULLICINO:  Xtaqt nistaqsi lis-Sur Hili dwar meta nbeda l-proċess ta' privatisation.

  IS-SUR MARIN HILI:  Mal-PSA kellna letter of intent, kellhom exclusivity għal xi perijodu ta' żmien pero` ma niftakarx jekk dan kienx għal sitt xhur jew għal sena.

  ONOR. LEO BRINCAT:  It-trattattivi qed isiru direttament min-naħa tal-Freeport jew daħal diġa` l-privatisation unit?

  IS-SUR MARIN HILI:  Le, aħna m'aħniex qed ninnegozjaw.  Aħna sempliċement qed ngħidu li rridu a terminal operator kbir.  F'dan ix-xogħol ikun hemm biss a handful of players u aħna niltaqgħu magħhom il-ħin kollu għaliex it's a small club.  Bażikament li qed nagħmlu aħna huwa that we're following the footsteps of our clients.  Xi xahar ilu, eżattament on the 9th of December il-Maersk xtrat is-Sea-Land Services.  Is-sena l-oħra n-Neptune Orient Line, li huma klienti tagħna xtraw l-American President lines.  Jiġifieri qed isir ħafna rationalisation b'dan il-mod and everybody's becoming more global. Dan jirrifletti wkoll fit-terminals.  Fil-fatt jekk inħarsu lejn x'qed jiġri nsibu li Cagliari, li huwa kompetitur tagħna, huwa vojt filwaqt li l-P&O Ports għandhom żewġ cranes biss u forsi se jkollhom delivery ta' xi erbgħa oħra.  Il-competition l-iktar li qed tagħfasna lilna hija fuq il-prezzijiet, u għalkemm huwa  veru li ma nitilfux ix-xogħol għaliex mobilisation is costly u għaliex dawn jirraġunaw li better the devil you know, xorta waħda jagħmlulek pressure on the prices.

  THE CHAIRMAN:  L-Onor. Hyzler.

  ONOR. GEORGE HYZLER:  Biex nispjegaw u niċċaraw il-konċetti, meta qed titkellem fuq il-privatisation qed tirriferi għall-bejgħ ta' l-operating company  inkluż l-equipment eċċ. li jappartjeni lill-kumpannija. Voldieri in real terms qed tbigħ ix-shares ta' l-operating company bl-equipment b'kollox filwaqt li l-bankina tibqa' tal-kumpannija li tibqa' tal-gvern.

  IS-SUR MARIN HILI:  Hekk hu.

  ONOR. GEORGE PULLICINO:  U qed nitkellmu biss fuq Terminal 2?

  IS-SUR MARIN HILI:   Le, fuq kollox għaliex you can't distinguish between one and another minħabba operation, economies of scale u l-impjegati.  

  ONOR. GEORGE PULLICINO:  Jiġifieri l-interess min-naħa tal-PSA kien kemm għal Terminal 1 kif ukoll għal Terminal 2? 

  IS-SUR MARIN HILI:   Naturalment. Jekk aħna għandna problema din hi li forsi m'aħniex kbar biżżejjed.  

  THE CHAIRMAN:   L-Onor. Mizzi.

  ONOR. JOE MIZZI: Sur Hili, jiġifieri l-iskop tal-kumpannija dwar privatizzazzjoni kien li jkollha player kbir?

  IS-SUR MARIN HILI:   Iva.

  THE CHAIRMAN:  L-Onor. Gatt.

  ONOR. AUSTIN GATT: Gioia Tauro - li naħseb huwa wieħed mill-ikbar kompetitturi li għandha l-Freeport ta' Malta - huwa proġett tal-gvern Taljan?   

  IS-SUR MARIN HILI: Le, kien hemm il-Contship u kien hemm ukoll 30% tal-kumpannija tat-trains tagħhom, pero` bażikament dejjem kienet privata. Issa xtrawha Thomas Eckelmann tal-Eurokai li qabel kellu 30% shareholding  u issa  ħa kważi kollox għaliex xtara Contship Italia li tinkorpora magħha La Spezia wkoll.  

  ONOR. AUSTIN GATT: Fil-finanzjament tal-Gioia Tauro kien hemm sorsi privati jew kien hemm ukoll sorsi tal-gvern?

  IS-SUR MARIN HILI:   Le, l-investiment - safejn almenu nafu aħna - huwa kważi kollu min-naħa tal-gvern. Ma ngħidlekx totalment għaliex ma nafx eżatt. Il-gvern Taljan ħareġ il-flus mhux għal hemmhekk biss imma anke għal Brindisi, li wkoll se jagħmlu hu. Il-gvern jagħmel l-affarijiet hu imbagħad you get the concession and you take the lease. Dan huwa eżattament kif qed nimxu aħna fil-każ tal-privatisation.  

  ONOR. AUSTIN GATT: Il-politika li mexa biha l-gvern Taljan biex ikabbar ix-xogħol li hemm f'dawn il-postijiet li qabel kienu portijiet kienet li jinvesti hu jew kien hemm xi fondi ta' l-Unjoni Ewropea?

  IS-SUR MARIN HILI:   L-Unjoni Ewropea ħarġet madwar US$80 miljun  għal Gioia Tauro.  

  ONOR. AUSTIN GATT:   Imbagħad il-Gvern Taljan iżomm biss it-titlu u jikri l-concessions.

 Fil-Mediterran hemm portijiet kompetituri tagħna li huma managed mill-gvern?  

  IS-SUR MARIN HILI: Hemm Damietta Port Authority fl-Eġittu u Pireus li pero` hemm il-ħsieb li jiġi privatised ukoll. 

  ONOR. AUSTIN GATT:   Kemm hemm freeports fil-Mediterran li huma managed mill-gvern?

  IS-SUR MARIN HILI:  Mhux freeports imma transhipment ports. Hemm Algeciras li huwa tal-Maersk, imbagħad hemm Cagliari, u issa hemm ukoll  Gioia Tauro u Taranto S.p.a. wkoll.  Rigward Taranto irrid ngħid li l-ewwel ma pprovajna nieħdu kien Taranto - aħna kellna shareholding hemmhekk u applikajna biex neħduh - pero` l-gvern Taljan iddeċieda li jagħtih lill-Evergreen Marine Corporation. Evergreen bħalissa huma klijenti ta' Gioia Tauro u jridu terminal għalihom.  Fil-fatt aħna għamilna injunction pero` s'issa għadu ma sar xejn. Il-Gvern Taljan għamel agreement fuq ħames punti ma' l-Evergreen; l-ewwel li jieħdu Taranto, it-tieni li jixtru Lloyd Triestino li hija a shipping line, it-tielet li jagħtuhom landing rights fl-Italja għall-airline tagħhom, u r-raba' li  they flag some of the cruise liners  li se jinbnew fl-Italja  stess.  Dan li qed ngħidilkom huwa pubbliku.

  ONOR. AUSTIN GATT: Jiġifieri l-maġġoranza tat-transhipment ports fil-Mediterran huma privati.

  IS-SUR MARIN HILI:  Iva, u dawk li m'humiex se jsiru hekk ukoll.  Li m'huwiex se jsir hekk huwa ta' l-Eġittu peress li se jinbena West Port Said. L-informazzjoni li għandna -  ma nafx kemm hija korretta -  hija li l-ECT u l-Maersk għamlu xi kondizzjoni li ma jridux competition minn Damietta Port Authority għaliex quite frankly din tista' tiġi żviluppata.  Fl-opinjoni tiegħi, minflok jinbena West Port Said seta' ġie żviluppat Damietta Port Authority, pero` l-Gvern Eġizzjan iddeċieda mod ieħor.  

  ONOR. AUSTIN GATT: Jiġifieri l-owners jew dawk li għandhom concessions ta' dawn il-portijiet huma wkoll l-owners tax-shipping lines maġġuri li jeżistu?  

  IS-SUR MARIN HILI: Hemm mit-tnejn.  

  ONOR. AUSTIN GATT: Jiġifieri fi kliem ieħor there is an intimate link bejn min qed iġiblek ix-xogħol u l-ownership tal-port.

  IS-SUR MARIN HILI:   Mhux l-ownership, imma min għandu l-concession.  

  ONOR. AUSTIN GATT:  Qed tiġri globalization fejn għandek shipping lines li qed jidħlu fil-concessions biex jassiguraw ruħhom li għandhom ċerti portijiet. GĦandi nifhem li dawn ix-shipping lines kemm jista' jkun iħaddmu l-portijiet tagħhom  stess.  

  IS-SUR MARIN HILI:  Fil-fatt Gioia Tauro  għandhom ftehim mal-Maersk fejn dawn ta' l-aħħar għandhom kważi kilometru ta' xatt, għandhom a certain amount of cranes, u għandhom ukoll 10% tal-kumpannija.  Meta kumpannija tiddeċiedi biex tużak bħala transhipment, jekk ma taħdimx għalihom is-servizz kollu se jmur lura.  Jiena dejjem ngħid li l-iktar ħaġa importanti fix-xogħol tagħna hija li tkun reliable.  

  ONOR. AUSTIN GATT:   Fl-istrateġija globali preżenti, huwa korett li wieħed jgħid li trid toqgħod attent li tara għas-snin li ġejjin u anke għas-snin immedjati  wieħed jattira lejn Malta din it-tip ta' mix li hemm fil-portijiet barra?  

  IS-SUR MARIN HILI: Naħseb li t-terminal operator u l-control terminal huwa importanti.  Madwar 10 snin ilu aħna kellna 20 jew 25 potential clients pero` llum dawn dejjem qed jonqsu.  

  THE CHAIRMAN:  Ir-rapport ta' 1998 jitkellem dwar l-iżvilupp  ta' l-area fejn hemm il-warehouses eżistenti billi jitkabbru l-industrial storage facilities. Tista' forsi tirrapporta progress dwar dan?   

  IS-SUR MARIN HILI: L-idea kienet li nibnu l-warehouses, wara nibnu strixxa oħra għall-containers imbagħad il-warehouses.  Illum qed naraw jekk għandniex nieħdu aktar art minn wara biex nibnu l-warehouses ħalli jkollna spazju.  Meta bnejna l-ewwel 10 warehouses konna żbaljajna għaliex għamilnihom viċin wisq, pero` dan ġara minħabba l-fatt li aħna konna qed naħsbu li Terminal 1 se jkun qed jiħħendilja 0.5 miljun container meta fir-realta` llum we handle 700,000 container.   Kieku dawk il-warehouses inbnew aktar lura kien ikun aħjar imma din hija ħaġa li ma nistgħux nirrimedjaw; huwa fatt żgur pero` li hemm bżonn li nibnu aktar warehouses. Sfortunatament dawn dejjem baqgħu lura l-ewwelnett minħabba constraints ta' flus u ta' investiment u t-tieni nett minħabba l-fatt li l-containers jirrendu aktar. 

  Barra minn hekk dejjem kellna increase of business sostanzjali u allura aktar ridna niffokaw fuq kif nagħmlu handling ta' dak il-business. Jien naħseb li huwa importanti ħafna li jiġu żvilupati l-warehouses partikolarment għall-business miċ-Ċina - naħseb li ċ-Ċina hija player importanti potentially anke fix-shipping line ​u  naħseb li eventually ċ-China Ocean Shipping Line Container (COSCO) tkun l-ikbar shipping line fid-dinja; fil-fatt u aħna ilna nitkellmu magħhom għal żmien twil ħafna - u għal distribution ta' Chinese goods.  Aħna anke offrejnilhom metodi mingħajr ma jħallsu r-rent u offrejna li nagħtuhom anke percentage on invoice value biex nattirawhom iktar.  S'issa things are a bit slow anke internally għaliex il-COSCO  illum m'għadhomx kif kienu ħames snin jew sitt snin ilu; they moved to Shangai. Din  hija kumpannija enormi and before you start dealing with them  trid anke tifhem il-kultura tagħhom u l-mod li jaħdmu bih. 

  Sa ftit ilu dawn kienu jaħdmu billi jesportaw il-prodotti tagħhom bil-vapuri; wieħed imur Haifa, l-ieħor imur Pireus, l-oħrajn imorru Napli, eċċ.  Issa dawn indunaw li ma jaqblilhomx li jkollhom sitt vapuri ġejjin u sejrin, u għalhekk iridu jagħmlu servizz wieħed u qegħdin jippruvaw jagħżlu hub.  Aħna għamilnilhom l-offerti tagħna u għaddejjin bid-diskussjonijiet pero` l-eżitu ta' dawn id-diskussjonijiet dejjem jiddependi minn kif se jiżviluppaw huma. Aħna għandna relazzjonijiet tajbin ħafna magħhom, kemm fil-livelli ta' gvernijiet u anke magħna bħala Freeport u naħseb li huwa importanti li nkomplu nikkultivaw din it-tip ta' relazzjoni.  
  THE CHAIRMAN:   L-Onor. Pullicino.

  ONOR. GEORGE PULLICINO:  Xtaqt nagħmel żewġ mistoqsijiet lis-Sur Hili.  L-ewwelnett inti tkellimt fuq lease for a period of time, imbagħad għamilt argument fuq il-kwestjoni li meta inti tagħti l-licencing tintrabat ma' wieħed. Il-kwestjoni tal-period of time hija inter-relatata ma' din il-kwestjoni?

  IS-SUR MARIN HILI:   Le, min se jinvesti l-flus u se jixtri l-equipment mingħandek mhux se tikrihulu għal 10 snin. Ma ngħidx li hija xi regola, għaliex it-terminal  huwa tax-shareholder u x-shareholder jagħmel bih li jrid, pero` a 30 year period is reasonable.  Issa jekk ikollok shareholders li jkunu klijenti hija  ħaġa oħra u aħna nieħdu pariri dwar dawn l-affarijiet; ma naqbdux u ngħidu li  għandu jsir hekk imma dejjem nisimgħu u naraw. Naħseb li l-iktar ħaġa importanti hija li we make our business less vulnerable and we create more wealth and more business.  Il-parir tiegħi hu li our target has to be that we  make our business less vulnerable.  

  ONOR. GEORGE PULLICINO: Jekk fhimtek sew hemm il-biża' li tintrabat ma' wieħed huwa rigward l-użu tat-termini mhux għall-fatt ta' operating company.  

  IS-SUR MARIN HILI:   Meta jkun shipping line.  L-ewwelnett fil-bidu kellna din l-opportunita` għaliex it-terminal kien vojt u kienet tempting li xi ħadd jiġi jgħidlek li se jġiblek 200,000 container.  Madanakollu aħna rajna li b'hekk konna se nkunu at their mercy u barra minn hekk in-nies tagħna ma kienx ikollhom l-opportunita` li jitgħallmu għaliex dawn ikollhom in-nies tagħhom. Naħseb li  kienet ħaġa importanti li aħna jkollna nies kapaċi u llum  jekk tiġi an operating company, din tinduna li hawn nies kapaċi.  Naturalment wieħed dejjem irid jitgħallem u jżomm mat-teknoloġija  pero` kieku fil-bidu krejnih mill-ewwel lil kumpannija waħda, kieku llum m'għandniex nies kapaċi daqskemm fil-fatt għandna.  

  ONOR. GEORGE PULLICINO:  Il-kwestjoni tal-leasing, anke mill-ispjega li tajtna ta' dak li hu għaddej fil-kumplament tal-Mediterran, kemm hi urġenti?

  IS-SUR MARIN HILI:   Jien nemmen li m'hijiex urġenti daqshekk fis-sens li we can fend off for ourselves for a few more years, pero` on the other hand ma tantx hawn players.  

  ONOR. GEORGE HYZLER:   Fi kliem ieħor, meta tiġik l-opportunita` trid taħtafha. 

  IS-SUR MARIN HILI:  Iva, you go for it. Meta konna qegħdin niddiskutu ma' Singapore  I was quite excited about it.  

  ONOR. GEORGE PULLICINO: L-orjentament tal-kumpannija lejn dak li jista' jkun possibbli li wieħed jattira mid-dinja Latina Amerikana  xi tgħid fuqha?

  IS-SUR MARIN HILI: Li għandna tajjeb huwa li llum we serve 95 ports worldwide every single week, 50 minnhom fil-Mediterran.  Allura għandek distribution of goods li hija tajba ħafna.  Pero` madanakollu jien dejjem ngħid li trid tiffoka ħafna fuq dan għaliex fejn fil-containers għandek a specific number of operators li tista' tiffoka fuqhom, issir tafhom, u tikkultivahom, fil-warehousing anybody can be your client. Inti tipprova tasal biex il-goods ikunu high value biex ikunu jistgħu jifilħu għar-rent u d-distribution u tipprova ssib niche. Rigward South America irrid ngħid li aħna dejjem imxejna bil-mod li nibdew ħaġa u nispiċċawha għaliex inkella you run the risk li taqbad ħafna truf u ma tlesti xejn.  

  ONOR. JOE MIZZI:  Sur Hili, inti għedt li tippreokkupa ftit ruħek meta tkun  kumpannija tax-shipping.  Jien naħseb li kumpannija tax-shipping se tkun imdaħħla dejjem għaliex jekk ma tkunx imdaħħla hi se jkollha lil xi ħaddieħor li joperaha jew inkella tista' tkun kumpannija chartered u jingħaqdu flimkien.  

  IS-SUR MARIN HILI:  Le, jien qed ngħid li jekk int għandek klijent u tgħidlu li se tipprivatizzah lilu, inti se tiġi tiddependi minn shipping company waħda; jekk din ix-shipping company tmur ħażin inti trid tara x'se tagħmel. Filwaqt li terminal operator huwa indipendenti, shipping company ikun klijent ukoll. Forsi jkun tajjeb li toffri ċertu persentaġġ lil ċerti potential clients pero` jien ma nemminx li għandu jkun fil-maġġoranza għax inkella se tiġi tiddependi fuqhom. 

  ONOR. JOE MIZZI: Pero` jista' jkun hemm mixture bejn min għandu kumpannija tax-shipping li allura jaqbillu juża dak it-terminal u fl-istess ħin ikun hemm operator li jġib kumpannija oħra li ma jiddependix minn dan.  

  IS-SUR MARIN HILI:  Iva, pero` jiena xorta waħda naħseb li l-iktar ħaġa importanti hija li jkollok an independent terminal operator.  

  ONOR. JOE MIZZI: Meta jkollok operator bħal dan kif tikkalkolaw ir-running costs?  Fuq l-equipment li għandkom? 

  IS-SUR MARIN HILI:  If I had to structure it ngħid li dak li jkun jixtri l-equipment għaliex l-equipment in any case għandu a 25 year life span.

  ONOR. JOE MIZZI: Imma fiċ-ċirkostanzi tal-lum hemm xi problemi ta'  nuqqas ta' maintenance li jista' jnaqqas il-valur ta' l-equipment? Jew inkella hemm xi problema ta' safety fejn jidħlu l-ħaddiema?

  IS-SUR MARIN HILI:   Rigward safety fl-opinjoni tiegħi ġraw inċidenti iktar milli wieħed xtaq. Fil-fatt aħna qabbadna safety officer mill-Port of Felixstowe to review our safety,  pero` ma xtaqtx nidħol fil-merti tal-każi.

  ONOR. JOE MIZZI:   Jien m'iniex qed nitolbok biex tidħol fil-merti tal-każi, imma inti taf li jekk iweġġagħlek xi ħadd se jtellfek il-ħin u allura se jnaqqaslek mill-effiċjenza. Din teffettwa żgur.  

  IS-SUR MARIN HILI:  Ma naħsibx li jkollha effett daqstant. Jiena l-aktar li niddejjaq għaliex iweġġgħu n-nies. Naturalment din il-ħaġa m'hijiex se teffettwa l-privatization. Sfortunatament f'dan il-pajjiż is-safety nipprovaw insarrfuha fi flus. Jien ma naqbilx ma' dan; jekk hemm xi ħaġa ħażina nirranġawha mhux nagħti l-flus għaliha.  Irrid ngħid li l-konċett ta' safety qed jiġi indirrizzat kontinwament; kull ġimgħa jsir communications meeting bejn il-management u l-ħaddiema u waħda mill-items li tiġi diskussa regolarment hija s-safety.  

  ONOR. JOE MIZZI:   Rigward l-upgrading ta' equipment x'tista' tgħidilna?

  IS-SUR MARIN HILI:   L-equipment li għandna f'Terminal 2 huwa kollu ġdid filwaqt li dak f'Terminal 1 m'huwiex daqshekk antik lanqas pero` billi l-utilization huwa għoli bilfors ikun hemm bżonn ta' ċerta maintenance. Qabel konna nagħmlu maintenance round the clock, pero` sibna li l-fatt li tagħmel maintenance bil-lejl doesn't hold. Fil-fatt kellna ftit problemi mal-unions dwar din il-ħaġa. Ħaġa li żgur m'għandniex problemi fiha fil-Freeport f'kas ta' privatization hi li ħadd ma jista' jiġi jgħidilna li għandna n-nies żejda.  Aħna dejjem naraw li jkollna ftit anqas, pero` din il-ħaġa għandha l-iżvantaġġ li kultant tinqabad bix-xogħol u tkun trid tħallas iktar overtime.

  ONOR. JOE MIZZI:  Meta t-terminal l-ieħor ikun lest se jkun hemm biżżejjed nies biex jagħmlu l-manning tiegħu?

  IS-SUR MARIN HILI:   Le, m'għandniex biżżejjed, irridu iktar nies.  

  ONOR. JOE MIZZI:   Kemm hemm bżonn ta'  nies aktar? 

  IS-SUR MARIN HILI: Jiddependi.  Per eżempju bħalissa qegħdin niddiskutu biex nagħmlu agreement ġdid man-nies tax-xatt, pero` imbagħad jiddependi ħafna minn kif se tikkonkludi l-agreement għaliex inti dejjem trid tħaddem sistemi li bihom tuża anqas nies.

  ONOR. JOE MIZZI:   Meta inti qed tgħid li trid iktar nies, qed tirriferi anke għal mooring men? 

  IS-SUR MARIN HILI:   Le, dak huwa servizz.

  ONOR. JOE MIZZI: Jiġifieri li għandek bżonn huma crane operators, nies li jagħmlu l-maintenance etc. 

  IS-SUR MARIN HILI:  Nies li jagħmlu maintenance, nies tax-xatt, operations clerks, IT people għax illum l-IT hija waħda mill-iktar affarijiet importanti... 

  ONOR. JOE MIZZI:   Rigward l-IT, hija Y2K compatible?

  IS-SUR MARIN HILI:   Iva.

  ONOR. JOE MIZZI:   Jiġifieri ma jidhirx li se jkun hemm problemi?

  IS-SUR MARIN HILI:   Le.  Fil-fatt illum erġajt staqsejt dwarha, we discussed it u jirriżulta li we don't have any problems with IT.  

  THE CHAIRMAN:  L-Onor. Hyzler.

  ONOR. GEORGE HYZLER:   Nixtieq nirreferi għall-cash flow statement and consolidated financial statements li jinsabu f'paġna 6 tar-rapport għall-1997.  Bejn l-1996 u l-1997 il-provision for bad debts telgħet għal Lm100,000.  Qed issir provision għalihom għax qegħdin taħsbu li jista' jkollkom bżonn tiddikjaraw bad debt? 

  IS-SUR MARIN HILI: Naħseb li din aktar hija an accounting practice.  

  ONOR. GEORGE  HYZLER:  Jiġifieri ma rridux niftħulhom għajnejhom lil min qegħdin naħsbu biex ....  ?

  IS-SUR MARIN HILI: Le, it's an accounting practice. Trid tagħmilha bħala persentaġġ.

  ONOR. GEORGE HYZLER: Jiġifieri huwa marbut ma' persentaġġ mhux marbut ma' debts partikolari li hemm question marks dwarhom. 

  Issa rigward it-transhipment, qegħdin inħarsu lejn xi tip ta' transhipment in conjunction ma' l-ajru?  Per eżempju ma' l-airport, fejn nistgħu niżviluppaw anke l-parti ta' transhipment ta' ajruplani ...?

  IS-SUR MARIN HILI: Naħseb li din id-domanda aktar tinteressa lil min hu responsabbli mill-airport għaliex l-ammont ta' cargo li jista' jiġġenera mill-ajruplani is substantially not very large.   

  ONOR. GEORGE HYZLER:   Jiġifieri m'hemmx xi diskussjonijiet għaddejjin dwar xi joint marketing centre.
  IS-SUR MARIN HILI:  I don't run the airport, pero` fl-opinjoni tiegħi hemm differenza kbira għax fl-airport għandek landing rights u ħafna affarijiet oħra.  

  ONOR. GEORGE HYZLER:   Jiġifieri m'intix qed teskludiha.

  IS-SUR MARIN HILI:   It is another potential growth area.  

  ONOR. GEORGE HYZLER:  Pero` marketing as such ma sarx u inti qed tgħid li huwa iktar xogħol ta' l-airport milli tagħkom.

  IS-SUR MARIN HILI:   Iva, għaliex aktar huwa fl-interess ta' l-airport milli tagħna għaliex aħna l-aktar li nistgħu ndaħħlu huma flus tal-warehouses.  M'iniex qed ngħid li m'humiex tajbin ukoll imma ...

  ONOR. GEORGE HYZLER: Il-warehouses huma kollha mikrijin?

  IS-SUR MARIN HILI: Il-warehouses kollha mimlijin u kieku kellna iktar konna nimlewhom ukoll, pero` żgur li ma rridux nagħmlu l-iżball li nerġgħu nibnuhom kif għamilna fil-bidu.

  THE CHAIRMAN: F'paġna 10 tar-rapport għall-1998 fejn għandek it-turnover figures hemm  li fl-income from port services in 1998 as compared with 1997 kien hemm drop ta' madwar Lm0.33 miljun. Hemm xi fattur determinanti għal dan? 

  IS-SUR MARIN HILI: F'dik il-figura, minbarra t-transhipment revenue, li huwa dak li tħott u tgħabbi, hemm inkluż ir-restows, shifting on yard u tal-friża, where we plug in. Ir-raġuni hi li forsi jkun hemm inqas re-stows. 

  THE CHAIRMAN:  L-Onor. Joe Mizzi.

   ONOR. JOE MIZZI: Peress li ċerti bastimenti u ċertu makkinarju jkollhom il-kobor tagħhom. Hemm xi restrizzjoni fil-Freeport dwar pixka u affarijiet bħal dawn?

  IS-SUR MARIN HILI:   Le, il-pixka hija tajba.   

  ONOR. JOE MIZZI:   Hemm xi periklu  għall-bastimenti?

  IS-SUR MARIN HILI: Aħna konna għamilna a mathematical wave study.  Fil-fatt għandna kumpannija li jisimha Coastal Management Company li għandna l-buoys barra u through the computer tara l-wavelenghts u l-currents.  

  ONOR. JOE MIZZI:  Jekk il-baħar ikun forza tmienja, hemm xi restrizzjoni għall-bastimenti? 

  IS-SUR MARIN HILI:   Illum l-average down time fejn ma jistax jaħdem vapur huwa ta' three jew four days a year.  Meta dan l-aħħar għamlet dik ix-xita - ħaġa li qatt ma ġratilna - ma stajniex naħdmu għal erbat ijiem jew ħamsa  u lanqas il-vapuri ma setgħu jidħlu.  Fil-fatt anke l-kaptana kienu qalulna li min-naħa tagħna ma kienx hemm x'nistgħu nagħmlu.  

  ONOR. JOE MIZZI:  Hemm xi restrizzonijiet għal ċerti bastimenti minħabba toqol tagħhom u affarijiet bħal dawn?

  IS-SUR MARIN HILI:   Wieħed mill-klijenti tagħna ordna vapuri ta 6,500 TEUs. Wieħed minnhom se jiġi delivered in 18 months time and we can handle the ship. L-importanti huwa l-outreach tal-crane.  Fuq Terminal 2 aħna nistgħu nilħqu 18 containers across. Issa dawn għandhom 17, jiġifieri nistgħu nagħmlu handling tiegħu faċilment.  We took care, għalhekk meta għamilna Terminal 2 għamilna operational audit u ġibna l-PSA.  Rigward pixka rrid ngħid li għandna 15.5 meters in Terminal 2, u 14.5 metres f'Terminal 1.  

  THE CHAIRMAN:   At the end of 1997 l-assets  in the course of construction kienu madwar Lm35 miljun.  Issa jekk wieħed iħares lejn il-figuri at the end of 1998 jara li dawn żdiedu b'madwar Lm21 miljun.  Tista' tgħidilna għalfejn?

  IS-SUR MARIN HILI:   Dak  huwa ta' Terminal 2.  

  THE CHAIRMAN:   Hawn iżjed kummenti?  L-Onor. Hyzler.

  ONOR. GEORGE HYZLER: Aktar xtaqt ngħaddi kumment milli domanda.  Jien naħseb li huwa assolutament importanti li nirreżistu l-mentalita` li tipprevali anke mal-unions li jsir attentat li jiġu kompensati fi flus. Iktar hemm bżonn li jsiru sforzi biex inżidu l-awareness tal-ħaddiema nfushom tal-bżonn li jaddottaw sistemi ta' xogħol li huma safe. Ħafna drabi nafu li l-problemi jiġu anke mill-ħaddiema stess li jirreżistu s-safety measures. Dan qed ngħidu għaliex huwa assolutament importanti li l-ħaddiema jibdew jaraw li huma stess jinsistu li s-sistemi jkunu secure. Il-valur li x-xogħol għandu jkun safe għandna napprezzawh u nippromwovuh aktar milli nċedu għat-tentazzjoni li nżidu s-salarji.  

  IS-SUR MARIN HILI:   Għalina huwa totally unacceptable li nippruvaw nixtru s-safety.  Aħna nirraġunaw b'mod li  if something isn't safe we try and make it safe.  Jien li għedt huwa li fil-pajjiż teżisti din il-kultura fejn wieħed isibha diffiċli biex iderri lin-nies jilbsu s-safety shoes u l-helmets.  Irrid ngħid li dwar dan  għandna wkoll is-support tal-unions. Fil-fatt jien kont tkellimt ma' Ronnie Pellegrini, li dak iż-żmien kien is-segretarju tal-General Workers' Union fuq in-nies tax-xatt,  u konna fthemna li għandu jiġi safety officer minn barra biex flimkien nindirizzaw din l-issue.  Jien kont ċempilt il-Port ta' Felixtowe u tlabt liċ-chairman jibgħatilna safety officer minn tagħhom biex kemm jista' jkun l-affarijiet isiru flimkien u mhux noħroġ jien u ngħid x'għandu jsir.   Pero' huwa żgur li this is an issue which needs continuous addressing.  

  ONOR. GEORGE HYZLER: Sa ftit ta' żmien ilu konna nisimgħu fuq kwestjonijiet pjuttost fuq bażi regolari mal-burdnara. Issa ilna ma nisimgħu fuqhom.  Għandi nifhem li sar xi ħaġa biex tinħoloq sistema li takkommoda iktar  it-talbiet tagħhom?

  IS-SUR MARIN HILI:    Is-sistema pjuttost baqgħet l-istess.

  ONOR. GEORGE HYZLER:   Jiġifieri se jerġa' jkollna l-problemi dalwaqt?

  IS-SUR MARIN HILI: Le, m'iniex qed ngħid hekk. Jeżistu problemi fis-sens li filgħodu jkunu jridu joħorġu madwar 150 container u ovvjament ma jistax ikun li   joħorġu f'daqqa. Aħna għamilna sistema fejn naqqasna ħafna l-burokrazija.   Per eżempju, lil tal-Cargo Handling u tal-Maritime Authority għamilnilhom sistema fejn minflok joqgħodu jmorru f'xi erba' postijiet imorru f'post wieħed u jinqdew mal-ewwel. Il-problema bdiet għaliex kien qed jiġri li jmur wieħed fil-5.00 a.m u jaqta' għat-trucks l-oħra, imbagħad dawn jiġu u jqabbżu lil kulħadd. Jien għedtilhom li din il-ħaġa trid tinqata' u kulħadd irid jibda jaqta' għat-truck tiegħu biss. Din id-deċiżjoni naturalment wasslet għal dak li ġara.

  ONOR. GEORGE HYZLER: Billi jiena niġi minn Ħal Qormi għandi idea tal-mod kif jaħdem ix-xatt, pero` d-domanda tiegħi iktar kienet relatata għat-talbiet li saru li l-containers tal-lokal jitqiegħdu f'parti apparti. 

  IS-SUR MARIN HILI:   Bilfors hekk iridu jkunu,  ma jistax ikun mod ieħor.

  ONOR. GEORGE HYZLER:  Qed ngħid hekk għaliex ikun hemm l-allegazzjoni li x-xogħol ta' transhipment jingħata prijorita` u allura t-talba tagħhom kienet li huma jużaw l-equipment u jekk hemm bżonn anke jixtruh huma jekk il-Freeport m'għandux equipment available biżżejjed.  Id-domanda tiegħi hija jekk din hijiex allegazzjoni żbaljata.   Teżisti fil-fatt din il-problema?  Jista' jsir xi ħaġa fuqha?  

  IS-SUR MARIN HILI:   Illum għandna ftehim magħhom li jkun hemm  a certain amount of equipment, mingħalija sa ħames biċċiet, pero` Allaħares kulħadd jgħidlek biex ipoġġi l-equipment tiegħu hemmhekk għaliex inkella nkunu qed niftħu daqsxejn iż-żejjed.  

  ONOR. GEORGE HYZLER: Sur Hili, jien qed nagħtik l-opportunita` biex tgħid li sar dan l-agreement u allura l-affarijiet issa ġew organizzati aħjar.

  IS-SUR MARIN HILI:   Pero` it's more complex than that.  Kien hemm min ried li jien ma naċċettax containers vojta għaliex ried li l-ewwel jeħduhom f'għalqa. B'hekk il-fabbriki jiġu qed iħallsu darbtejn. Jien din irreżistejtha għaliex naħseb li jekk dawn l-affarijiet isiru nkunu qed nagħmlu ħsara lill-industrija. Mela jekk iġġibli container jien nista' ma naċċettahx u ngħidlek biex tieħdu  x'imkien ieħor!  

  ONOR. GEORGE HYZLER:  Jiġifieri bħala fatt qed tikkonferma li l-agreement li kien sar mal-burdnara fejn il-Freeport qed ipoġġi iżjed equipment għad-dispożizzjoni qed jiġi esegwit.

  IS-SUR MARIN HILI:  Aħna ġieli kellna seba'...  

  ONOR. GEORGE HYZLER:  Iva, imma aħna qed nitkellmu dwar xi jsir on a regular basis, għaliex f'każ ta' bżonn ikun hemm iżjed.

  IS-SUR MARIN HILI:  Dawn riedu li jkun hemm ħamsa dejjem.

  ONOR. GEORGE HYZLER:  Hekk hu, u dik il-parti qed tiġi onorata.

  IS-SUR MARIN HILI:  Iva,  qed tiġi onorata.  

  ONOR. GEORGE HYZLER: Forsi għalhekk ilna ma nisimgħu fuq kwestjonijiet allura.  

  ONOR. JOE MIZZI:   Qabel ma jiġu l-containers ma jkollokx cargo plan li juri kemm ikunu ġejjin u fejn se jitpoġġew? 

  IS-SUR MARIN HILI:  Hekk hu.

  ONOR. JOE MIZZI: Jista' jkollok numru ta' bastimenti fil-port u allura tinħoloq problema li jekk jidħol bastiment ieħor ma tkunx tista tpoġġih f'area viċin il-post allokat għall-cargo tiegħu? Kif jaħdem il-Freeport f'dawn iċ-ċirkostanzi?

  IS-SUR MARIN HILI:  L-ewwelnett meta nħottu l-vapur ma niddistingwux bejn dak li huwa għal lokal u dak li m'huwiex.  Aħna jkollna l-plan li tmur għand il-planners and they feed it in the computer. Illum it-trakkijiet huma equipped bi screen u jkunu jafu fejn għandhom jieħdu cargo.   

  ONOR. JOE MIZZI: Jiġifieri ma jkunx hemm problemi ta' fejn ikun marbut bastiment.

  IS-SUR MARIN HILI: Jista' jkun il-każ. Per eżempju, l-ġimgħa l-oħra at one time kellna 10,000 container. Din is-sitwazzjoni ma ppermettitilniex li jkollna room to manoeuvre. Jista' jkun hemm vapur fejn ngħidu li minħabba ċ-ċirkostanzi jkun irid jinħatt kollu fil-post imma dik il-ħaġa jiddeċidiha min ikun on the ground at the time.

  ONOR. JOE MIZZI: Isiru  exercises ta' x'għandu jsir f'kas li jkollok xi nar jew xi emerġenza? 

  IS-SUR MARIN HILI: Isiru, u anke jiġu mħarrġa n-nies. Barra minn hekk, meta jiġu impjegati n-nies dawn jagħmlu induction course fit-training centre tagħna stess. 

  ONOR. JOE MIZZI:   Jiena qed nirreferi għall-ongoing exercises. 

  IS-SUR MARIN HILI:  Aħna għandna l-ISO 9000 ukoll.  Irid ikun hemm ċerti proċeduri li wieħed irid iżomm magħhom.   

  THE CHAIRMAN:  Hawn iżjed kummenti jew mistoqsijiet?  Jidher li m'hawnx, għalhekk nirringrazzja lis-Sur Hili u lill-kollegi tiegħu u ngħaddu allura biex  nittrattaw l-item li kellna fil-bidu dwar it-talba ta' l-Onor. Mizzi.  Fil-bidu tal-laqgħa kien hemm il-qbil li dan l-item m'għandux jiġi trattat fil-laqgħa tal-lum, biss kien hemm ideat konflinġenti dwar jekk din għandhiex tiġi trattata f'laqgħa oħra ta' dan il-Kumitat. Hemm kummenti?

  ONOR. GEORGE HYZLER:  Mr Chairman, l-argument li għamilt jiena kien li din it-tip ta' proprosta fin-nuqqas ta' direzzjoni mill-Kamra m'hijiex kompitu ta' dan il-Kumitat għaliex dan il-Kumitat huwa marbut bit-terms of reference tiegħu.  Naturalment aħna nittrattaw din l-ittra jekk il-Kamra tidderiġina biex nidħlu fiha bl-istess mod kif kienet idderiġietna biex nidħlu fil-kwestjoni tal-kuntratt.   

  L-argument ta' l-Onor. Mizzi hu li ladarba dan il-Kumitat kellu l-inkarigu li jiddiskuti l-kuntratt allura issa għandu wkoll l-obbligu to monitor dak il-kuntratt. Dan l-argument huwa assolutament nieqes mill-loġika. Jiena m'iniex qed ngħid li jekk il-Kamra tgħidilna biex nidħlu fih, aħna ma nidħlux fih, pero` aħna m'għandniex nibdew narrogaw lilna nfusna l-poteri ta' xi bord ta' inkjesta. Dan il-Kumitat m'għandux ikun qisu xi inkwiżizzjoni oħra. Barra minn hekk jiena ma naħsibx li għandna l-poter li nagħmlu ħaġa bħal din. Din hija totalment ultra vires għalina.  

  THE CHAIRMAN:    Point taken.  Iżjed kummenti?  L-Onor. Cilia.

  ONOR. JOE CILIA:   Biex ma nidħlux f'ripetizzjonijiet ta' ħafna diskors li diġa' ntqal nixtieq nagħmel rakkmandazzjoni li din l-ittra tittella' bħala item fl-aġenda tal-laqgħa li jmiss. 

  THE CHAIRMAN: L-Onor. Gatt.

  ONOR. AUSTIN GATT:  Mr Chairman, se nerġa' naqra partijiet mill-ittra biex kulħadd jifhem x'qed jiġi mitlub.

 "F'dawn iċ-ċirkostanzi l-Kumitat tiegħek qiegħed jiġi mitlub jinvestiga jekk minħabba li l-obbligi tar-riżoluzzjoni parlamentari ma ġewx irrespettati, il-ftehim m'għandux jitqies bħala wieħed li għandu jiġi annullat.".

Din hija t-talba; il-premessi jistgħu jkunu korretti u jistgħu jkunu skorretti. Din in-naħa qed tgħid li huma totalment skorretti. Possibbli li dan il-Kumitat jista' jarroga lilu nnifsu poter li żgur li m'għandux taħt l-istanding orders? Il-Parlament jista' jagħti dawn il-poteri lil dan il-Kumitat għaliex il-Parlament huwa sovran. Jekk b'riżoluzzjoni tal-Parlament jiġi deċiż li aħna għandna ninvestigaw dan il-kuntratt, allura ninvestigawh, u jekk il-Parlament irid jiddeċiedi li jagħtina l-poter li normalment  jagħti lin-National Audit Committee, jista' jagħmel hekk ukoll.  Il-Parlament jista' jagħmel li jrid u m'hemm ħadd fuqu, pero` ma nistgħux nibdew narrogaw lilna nfisna dawn id-drittijiet.  

  Kien ġie deċiż b'liġi li għaddiet mill-Parlament li l-kuntratti jiġu nvestigati min-National Audit Committee bil-proċeduri normali u dan il-Kumitat ma jistax jagħmel dan il-kompitu hu.  Biex niddiskutu jekk għandux jitħassar dan il-kuntratt irid jeżisti poter ċar taħt l-istanding orders li lilna jawtorizzana nagħmlu dan. Lanqas il-Parlament m'għandu d-dritt li jannulla l-kuntratt!    (Interruzzjonijiet) L-ittra hekk tgħid; "jinvestiga jekk għandux jiġi annullat".    (Interruzzjonijiet)  Minn dan il-Kumitat!  

  THE CHAIRMAN:  Imma l-Kumitat jinvestiga biss.

  ONOR. AUSTIN GATT:  Imma jinvestiga "jekk għandux jiġi annullat".   

  THE CHAIRMAN:  Imma l-Kumitat jinvestiga biss jekk l-obbligi tar-riżoluzzjoni parlamentari ġewx irrespettati. Issa d-deċiżjoni dwar jekk il-ftehim għandux jitqies bħala wieħed li għandu jiġi annullat ma naħsibx li neċessarjament irid jeħodha dan il-Kumitat stess.  

  ONOR. AUSTIN GATT:  Imma dik hija t-talba ta' l-Onor. Mizzi. 

  ONOR.  JOE MIZZI:  Jiena tlabt li ssir investigazzjoni ħalli jekk minnha jirriżulta li ma mxewx skond it-termini tar-riżoluzzjoni jiġi annullat.

  ONOR. AUSTIN GATT:   Imma minn min?

  ONOR. JOE MIZZI:    Mill-awtorita` kompetenti.

  ONOR. AUSTIN GATT:  Imma min hija l-awtorita` kompetenti?   Għaliex din hija l-kwestjoni.  (Interruzzjonijiet)   L-awtorita` li hawn fuq dan il-Kumitat huwa l-Parlament, u l-Parlament stess lanqas jista' jannullah dak il-kuntratt.  Il-Parlament al piu` jista' jgħaddi liġi proposta mill-gvern jew minn xi ħadd li jgħid li l-konċessjoni se jeħodha over - bil-Malti nużaw il-kelma nesprorjaw  għalkemm m'huwiex it-terminu legali - imbagħad il-gvern jesponu ruħu għall-kumpens.  Jiġifieri lanqas il-Parlament ma jista' jannulla l-kuntratt, aħseb u ara kemm dan il-Kumitat jista' jiddiskuti biex jinvestiga jekk hemmx xi ksur tal-kuntratt li jista' jwassal għall-annullament!  L-annullament tal-kuntratt jista'  joħroġ biss mit-termini ta' l-istess kuntratt, u dan iwassalni għat-tieni punt.

  L-investigazzjoni o meno ta' min żamm liema obbligi m'humiex tal-Parlament.  Nerġa' ngħid - u jiddispjaċini li se nirrepeti imma fl-opinjoni tiegħi dan huwa punt fundamentali - li Alla jħares il-Parlament stess jibda jiġġudika t-termini ta' kuntratt li ta hu stess.  Jiġifieri issa mhux biss se nagħtu l-kuntratti, imma l-Parlament stess se jiġġudika jekk dak li jkun osservax il-kondizzjonijiet jew le. Ħalli nagħmlu ipotesi żgħira.  

  Ejjew ngħidu li dan il-Kumitat jinvestiga u jasal għall-ġudizzju li l-Planning Authority naqset, imbagħad il-Planning Authority tfittex ...   (Interruzzjonijiet)  Jiena ipotesi qed nagħmel. (Interruzzjonijiet)  Nistgħu naqilbuha u ngħidu li dan il-Kumitat jasal għall-konklużjoni li wieħed mill-consortiums naqas, imbagħad il-consortium imur il-qorti u jiġi deċiż li ma naqasx. Ta' min tgħaddi?  Mhux tal-qorti?  Ma naħsibx li għandna bżonn ta' xi esperti legali biex naslu għal din il-konklużjoni. Il-ġudizzju fuq il-kuntratt u min osserva jew ma osservax il-klawsoli tal-kuntratt,  bil-Kostituzzjoni tagħna hija prerogattiva tal-qrati biss sakemm ma jkunx hemm arbitration clause.  

  Dan il-Kumitat ma jistax jarroga lilu nnifsu poteri ta' qorti kif qed jiġi mitlub li jagħmel! Għal dawn iż-żewġ raġunamenti fundamentali ma jistax wieħed jiddiskuti jew jinvestiga b'xi mod l-aġir ta' xi waħda mill-partijiet o meno. Jiġifieri aħna se narrogaw lilna nfusna l-poter li nagħtu l-ġudizzji legali fuq dawn l-affarijiet?  Allaħares!  Mela r-raġunijiet huma li l-ewwelnett dan kollu bl-ebda mod ma jinkwadra ruħu fit-termini li għandu l-PAC skond l-istanding orders u aħna ma nistgħux narrogaw għalina poteri li m'għandniex, u t-tieni nett  in ogni caso ma nistgħux nagħmluha ta' qorti u niġġudikaw u nagħtu l-ħtija lil xi parti li hemm f'dak il-kuntratt.  Barra minn hekk  ukoll żgur li dan il-Kumitat m'għandu ebda funzjoni li jista' jagħti xi parir legali. Minħabba dawn ir-raġunijiet din in-naħa ssostni li almenu fit-termini kif impoġġija fl-ittra - u noqgħod attent xi ngħid -  m'huwiex il-kompitu tagħna li nistgħu niddiskutu din il-ħaġa li qed tiġi mitluba.  

  THE CHAIRMAN:  L-Onor. Cilia.

  ONOR. JOE CILIA: L-Onor. Gatt qal li l-kwestjoni ma taqax fit-terms of reference ta' dan il-Kumitat skond l-istanding orders. Aħna qed ngħidu li din ir-riżoluzzjoni kienet ġiet diskussa f'dan il-Kumitat  u allura issa huwa kompitu ta' dan l-istess Kumitat li jiddiskuti din il-materja ladarba qed tinġibed l-attenzjoni li l-kondizzjonijiet li saru m'humiex qed jiġu miżmuma.  L-Onor. Gatt qed jgħid li l-Kumitat m'għandux dak il-kompitu minħabba li m'huwiex xi body legali imma huwa body politiku.  Mhux ġieli nġabu materji legali quddiem dan il-Kumitat? Hawnhekk hawn allegazzjoni politika fin-nofs; qed nitkellmu fuq proġett li kien kontroversjali politikament, u ma narax għaliex m'għandniex nittrattaw dan l-item minħabba li qed jinġiebu argumenti legalistiċi.   

  Barra minn hekk nixtieq ngħid li fl-aħħar ta' l-ittra tiegħu l-Onor. Mizzi qal hekk: 

"F'dawn iċ-ċirkostanzi l-Kumitat tiegħek qed jiġi mitlub li jinvestiga.".

Jiġifieri hawnhekk dan il-Kumitat mhux qed jintalab biex jagħti pariri, imma qed jintalab jinvestiga fattwalment x'qed isir.  Jiġifieri dak li qal l-Onor. Gatt li dan il-Kumitat se nġibuh xi qorti huwa totalment irrelevanti. Dan apparti l-fatt li l-Parlament huwa istituzzjoni - u  l-Onor. Gatt u kull min studja l-liġi jafu dan - li jista' jagħmel kollox ħlief li jbiddel raġel f'mara jew mara f'raġel.  Jiġifieri ma naħsibx li huwa sewwa li jiġi hawnhekk l-Onor. Gatt u jgħid li aħna qed nipprovaw narrogaw għalina xi poteri.  Jien naħseb li tkun qed tarroga l-poteri jekk tipprova teskludi lill-Kamra, u anke lil dan il-Kumitat, milli jidħlu f'ċerti materji.  Fid-dawl ta' dawn l-argumenti li għadni kemm għamilt insostni - u jekk hemm bżonn jittieħed vot - li din il-materja għandha tittella' bħala item fl-aġenda li jmiss.  

  THE CHAIRMAN:  Qabel inġibuha għall-vot nixtieq ngħid li l-point at issue kif qed  nifhmu jien m'huwiex li dan il-Kumitat irid joffri xi forma ta' rimedju, imma li sempliċement jiddetermina jekk l-obbligi tar-riżoluzzjoni ġewx segwiti jew le imbagħad from there on wieħed jara.  M'iniex qed ngħid li għandu jagħmel kollox dan il-Kumitat.    L-Onor. Hyzler.

  ONOR. GEORGE HYZLER:   Mr Chairman, jien naħseb li kull wieħed minna  f'xi żmien f'ħajtu kellu l-inkarigu li jagħti parir.  Naturalment meta inti tagħti parir lil xi ħadd huwa impliċitu li xi ħadd ikun qed jitolbok għal dak il-parir.   Issa f'dan il-każ bir-rispett kollu, mal-lista ta' nies jew entitajiet li jistgħu jitolbuna dawn it-tip ta' pariri, m'hemmx inkluż l-Onor. Mizzi, fis-sens li aħna m'aħniex qegħdin hawn biex nagħtu pariri fuq it-talba ta' xi ħadd.  Bir-rispett kollu għall-argument ta' l-Onor. Cilia hawnhekk m'aħniex f'wieħed minn dawn il-ħafna programmi li qed jinbtu fuq ir-radjijiet fejn kulħadd jitfa' xi suġġett u kulħadd jibda jinvestigah. Hawnhekk m'għandniex nibdew nagħmlu l-qrati tal-poplu. Dan il-Kumitat għandu t-terms of reference  tiegħu...

  THE CHAIRMAN:  Point of order.

  ONOR. JOE CILIA:  On a point of order.  Mr Chairman, l-Onor. Hyzler għandu kull dritt ma jaqbilx ma' dak li għedt jien imma li jipprova ....

  ONOR. GEORGE HYZLER:  Issa l-argument politiku li se tagħmel huwa li inti għamilt talba hawnhekk u aħna ma aċċettajnihiex.  Allura dan mhux argument politiku?! 

  ONOR. JOE CILIA: ...  jgħid li jiena qed nipprova nwaqqa' dan il-Kumitat għal xi mod qisu xi diskussjoni fuq xi radio station .... Far from it, u jiena persważ li ħadd minna m'għandu din l-intenzjoni.

  ONOR. GEORGE HYZLER: Mr Chairman, l-argument tiegħi huwa - u għalhekk fil-bidu ġbidt l-attenzjoni tal-membri ħalli niffrankaw id-diskussjoni li kont qed nobsor li ġejja - li wara li l-Parlament talab lil dan il-Kumitat jeżamina t-termini tal-propost kuntratt, ġara żvilupp li qegħdin ninjoraw. 

  L-iżvilupp kien li mbagħad il-Parlament awtorizza lill-gvern jidħol f'kuntratt u l-gvern daħal f'kuntratt. Minn hemm 'il quddiem il-kwestjonijiet kollha kuntrattwali li joħorġu għandhom jiġu eżaminati fl-ambitu tal-liġi, jiġifieri jew mill-qrati jew mill-proċeduri stabbiliti f'dak il-kuntratt stess ta' kif tirriżolvi d-diffikultajiet li jeżistu nkluż l-arbitration clause li safejn naf jien teżisti. Lanqas il-Parlament ma jista' jinvestiga.  Li l-Parlament jista' juża l-proċedura li għandu biex jara li dak li ġie mqabbad il-gvern għamlux sew, hija kwestjoni oħra, imma aħna ma nistgħux naqbdu u ngħidu li ma jimpurtaniex mill-istanding orders u mil-limitazzjonijiet li għandna imposti fuqna.  Lanqas nistgħu ngħidu li għaliex darba  kellna inkarigu x'nagħmlu in konnesjoni ma' għoti ta' kuntratt li issa ngħata, allura issa rridu ninvestigaw għaliex aħna l-eredi denji ta' l-inkwiżitur iddeċidejna li nagħmlu hekk.  

  Jiġifieri għada aħna nistgħu nirċievu xi ittra mingħand xi ħadd, hu min hu - l-Onor. Mizzi nzerta membru ta' dan il-Kumitat imma seta' kien ġurnalista jew xi kostitwent tiegħi - li jgħidilna li d-deal ta' l-HSBC ma togħġbux minħabba l-mod kif l-HSBC jittratta ma' l-impjegati u dan jitlobna ninvestigaw biex inħassru l-bejgħ tax-shares lill-HSBC.  Għada jista' jikteb xi ħadd u jgħidna biex inħassru l-arranġamenti li għandna mal-consortium li se jieħu l-proġett ta' Tigne` għaliex hu m'huwiex kuntent bil-kumpens li offrewlu biex jitlaq mill-appartament li għandu Tigne`.  Imbagħad wara kollox għaliex hemm din l-għaġġla kollha biex inħassru dan il-kuntratt?  X'se nieħdu billi nħassru l-kuntratt?  Jien nifhem il-predicament li sabu ruħhom fih in-naħa l-oħra, pero` ma naħsibx li dak jiġġustifika li nerġgħu naqgħu fl-istess żball aħna wkoll.  Għandna xorti li l-affarijiet mexjin!   Jekk għadhom ma ppreżentawx il-pjanti, agħtuhom ċans jippreżentawhom.  Jekk inhuma tard jeħlu l-penalitajiet li għandhom jeħlu.  X'sens hemm? X'interess għandu l-Onor. Mizzi li jħassar il-kuntratt tal-Kottonera? X'se nieħdu billi nħassru dan l-iżvilupp?  Hawnhwekk qed jingħad li għandna ninvestigaw biex inwasslu biex jitħassar il-kuntratt.  Kieku l-Onor. Mizzi qed jgħid li ninvestigaw biex inġiegħluhom joqogħdu għall-kuntratt nifhimha, imma t-talba tiegħu hi li eventwalment naslu biex inħassru l-kuntratt.  Jien dan li qed jinkwetani.   (Interruzzjonijiet)  Aħna m'aħniex se neħlu fl-istess skoll li weħel fih il-Labour Party f'dak il-kuntratt.

  ONOR. JOE MIZZI: L-ewwelnett jiena ma tlabx pariri imma tlabt investigazzjoni għar-raġuni li fil-Parlament ġie diskuss il-mod kif għandu jiġi segwit dak il-kuntratt u ma kellux ikun hemm spekulazzjoni. Hemm indikazzjoni ċara li qed issir spekulazzjoni mhux qed isir xogħol biex isir il-proġett.    

  ONOR. GEORGE HYZLER:  Imma dan qed tgħidu inti, hawn m'għandna xejn.

  THE CHAIRMAN:   Ippermettuli ftit.  Ma nistax nittollera cross-debates mill-ebda naħa.  

  ONOR. JOE MIZZI:  L-Onor. Hyzler qal li jiena rrid li jitwaqqaf il-proġett. Jiena ma rrid inwaqqaf l-ebda proġett.  Jien l-ispekulazzjoni rrid inwaqqaf. Il-proġett irridu jsir imma l-ispekulazzjoni le.  

  ONOR. GEORGE HYZLER:  Trid twaqqaf il-kuntratt.

  ONOR. JOE MIZZI: Iva, imma nwaqqaf il-kuntratt biex ma ssirx spekulazzjoni.

  ONOR. GEORGE HYZLER:   X'inhi r-raġuni li trid twaqqaf il-kuntratt?  

  ONOR. JOE MIZZI:   Il-kuntratt hawn ma jistax jaqa'... (Interruzzjonijiet)

  THE CHAIRMAN: Ippermettuli. Qegħdin terġgħu tindirizzaw lil xulxin. Għandna talba ta' l-Onor. Cilia u naħseb li fiċ-ċirkostanzi ... 

  L-Onor. Pullicino.

  ONOR. GEORGE PULLICINO:  Din in-naħa qiegħda tinsisti fuq il-proċedura mhux fuq is-sustanza.  Fuq is-sustanza hemm ħafna x'wieħed jgħid imma aħna qed nillimitaw ruħna għal dik li hija proċedura.   

  THE CHAIRMAN: In-naħa tal-gvern qed tgħid li ma tħossx li huwa kompitu ta' dan il-Kumitat li jagħmel dan ix-xogħol, filwaqt li  l-membri l-oħra  jħossu li l-Kumitat għandu jgħarbel jekk l-obbligi ġewx onorati jew le.  Jien naħseb li fiċ-ċirkostanzi għandna nġibu għall-vot ir-rakkmandazzjoni ta' l-Onor. Cilia.  Dawk favur?  (Onor. Membri: Aye) Dawk kontra?  (Onor. Membri: No)  Negatived. 

Ir-rakkmandazzjoni ta' l-Onor. Cilia m'għaddietx.  
  THE CHAIRMAN:  Naħseb li l-business tal-lum ġie eżawrit.  Billi issa l-Kamra se tersaq lejn l-aġġornament tal-vaganzi tal-Milied ma nafx kemm se jkun possibbli li nagħmlu laqgħat oħrajn, għaldaqstant nieħu l-opportunita` biex nirringrazzja lill-membri kollha għall-kontribut li taw din is-sena u meta niġu biex nerġgħu niltaqgħu navżawkom in due course dwar l-aġenda.  Grazzi ħafna lil kulħadd.

Fit-8.20 p.m. il-Kumitat aġġorna għal data u b'aġenda li jiġu komunikati aktar tard.


